
Катни с в м а х 
Чӑваш кӗнекине хӗрлӗ ӗне ҫинӗ, тет. 

(Авалхи каларӑш) 

Ш у р ӑ хут ҫине калемпе те хурапа ҫырнӑ Аваллӑх 
кӗнеки упранса юлайман пирӗн халӑхӑмӑрӑн. А в а л ­
хи саманасенче пӑлхар-чӑваш ӑрӑвӗсен вӑрӑм исто-
рийӗнче тӑтӑшах вӑрҫӑллӑ-ҫуйлӑ вӑхӑтсем киле-ки­
ле тухнӑ . Х а я р вӑрҫӑсем кӗрленӗ вӑхӑтра халӑх ӗмӗр-
сем хушши пухса пынӑ ӑс-хакӑлпа культура мулӗ 
пӗрре мар вутра ҫунса кӗлленнӗ. Чӑваш кӗнеки те, 
ахӑртнех, ҫавнашкал вӑрҫӑ-харҫӑллӑ саманара ҫун-
са-кӗлленсе ҫилпе вӗҫнӗ пулмалла. Ҫавӑншӑн эрлен-
се, халӑхӑмӑр: «Чаваш кӗнекине хӗрлӗ ӗне ҫинӗ»,— 
тенӗ. 

Халӑхӑмӑрӑн ӑс-хакӑл ҫӳпҫинче чӑвашсен те авал 
хӑйсен кӗнеки пулни ҫинчен калакан халап-юмахсем 
иайтах сыхланса юлнӑ . Вёсенчс истори чӑнлӑхӗпе 
халап пӗр ҫӑмхана ҫӑмхаланса кайнӑ. Апла пулсан 
та, халӑхӑмӑрӑн авалхи кӗнеке-ҫырулӑх культурине 
тӗпчеме кунашкал халапсем те чылай пулӑшаҫҫӗ . 

Куйбышев облаҫӗнчи Шунтал районӗнчи Ухинкел 
ялӗнче пурӑнакан тӗне кӗмен ҫу чӑвашсем чӑваш кӗ-
неки пирки ҫакӑн пек кӑсӑк халап астуса юлнӑ . Ана 
эпир 19S4 ҫулхи ӑслӑлӑх экспедицийӗнче ҫырса ил-
тӗмӗр. 

Ёлӗк-авал чӑвашсем хальхи пек сапаланчӑк пу-
рӑнман. Вӗсем пӗр ҫӗрте чӑмӑртанса пурӑннӑ , пӗр-
пӗрип патне кайса-килсе тӑнӑ . Пурте пӗр тан, пӗрсш-
кел йӑла-йӗрке тытса пурӑннӑ . Авалтан килекен йӑ-
ласене ватӑ мӑчавӑрсем ҫамрӑксене вӗрентсе пынӑ . 
«Авалхи йӑласене ан пӑрахӑр, ҫӗнӗрен йӑла ан кӑ-
ларӑр»,— тенӗ ваттисем. Ҫавӑнпа авал чӑваш йӑли-
сем ламраи-лама улшӑнмасӑр куҫса пынӑ . 

Пурӑна киле чаваш халӑхӗ йышланса пынӑ , ҫӗршыв 
хӗсӗнсе ҫитнӗ. Унтан тата ют халӑхсем вӑрҫӑпа та-
пӑна-тапӑна кӗнӗ. Вара чӑвашсем тӗрлӗ ҫӗрелле с а -

ланса кайнӑ та йӑхсемпе ӑрусем пӗр-пӗринпе час-час 
курнӑҫайман. Малтанхи вӑхӑтра ҫулталӑкра пӗрре 
аслӑ кӗлле пухӑнса канашланӑ , каярахпа виҫӗ ҫул-
та пӗрре, унтан вара пилӗк ҫулта, ҫичӗ ҫулта пӗр-
ре кӑна аслӑ кӗлле пухӑнма пуҫланӑ . Пӗр-пӗринчен 
аякра пурӑнакан чӑвашсен йӑла йӗркисем улшӑнса 
кайнӑ, кӗлӗ сӑмахӗсем пӑтрашма тытӑннӑ . Малтан 
калассине кая хӑварма, кайран калассине малтан ка­
лама пуҫланӑ . Айван кӗлӗсене аслӑ турӑ йышӑнми 
пулнӑ . Ҫанталӑксем типӗ тӑма пуҫланӑ , ҫӗр кӑкри 
тырпул ҫуратми пулнӑ . 

Пурнӑҫ йывӑрланса пынӑран, чӑваш ваттисем аслӑ 
кӗлӗ пухса канаш тунӑ та авалхи йӑлжене, кӗлӗ 
сӑмахӗсене хурӑн хуппи ҫине ҫырма шутласа хунӑ . 
Хурӑн хуппи ҫине ҫырни ҫухалмасть, тенӗ. А с лӑ кӗл-
ле пухӑннӑ ҫынсем хурӑн хуппи касса шуратнӑ та 
мӗнле йӑла хыҫҫӑн мӗнле йӑла ирттермеллине, мӗн-
ле кӗлӗ хыҫҫӑн мӗнле кӗлӗ каламаллине, хӑш ҫулта 
миҫе уйӑх шутламаллине йӑлт ҫырса хунӑ . Сӑм а хӗ -
сене тӑмхапа ҫырса тухнӑ та хурӑн хуппине кӗнеке-
лесе ҫӗлесе хунӑ . Кенекене аслӑ кӗлӗ картинче пысӑк 
шурӑ чул сӗтел ҫинче упранӑ . Ӑна аслӑ мӑчавӑр хӑй 
сыхласа-упраса тӑнӑ . 

Унта-кунта пурӑнакан мӑчавӑрсем, кӗлӗ сӑмахӗсе-
не манса кайсан, мӗн йӑла хыҫҫӑн мён тумаллине 
астумасан, аслӑ кӗлӗ вырӑнне кайнӑ та ҫав кӗне-
керен вуласа пслнӗ. 

Анчах кёнеке тунӑ хыҫҫӑн халах турра сахалрах 
та сахалрах чӳклеме пуҫланӑ . А в а л , кӗнеке пуличчен, 
йӑла-йӗркесемпе кӗлӗсене манас мар тесе, мӑчавӑр-
сем халӑха тӑтӑш чӳклемесем ирттерме пухса тӑнӑ . 
Халӗ вара йӑла-йӗркесене манас хуйхӑ пӗтнӗ те, кӗ-
лӗсемпе чӳксене сайрарах тума тытӑннӑ . 

Хӑйне манма пуҫланӑшӑн турӑ халӑха ҫилленнӗ 
те чӑваш кӗнекине ҫиме хӗрлӗ ӗне кӑларса янӑ . А с -
лӑ мӑчавӑр ҫывӑрса выртнӑ вӑхӑтра хӗрлӗ ӗне кӗлӗ 

картишнс пырса кӗнӗ те чӑваш кӗнскине пӗтӗмпех 
ҫисе янӑ . Чӑвашсем ҫӗнӗрен кӗнеке ҫырасран хӑраса, 
турӑ вӗсене тӑмхаллӑ ҫырӑва та мантарнӑ . Ҫавӑнтан 
вара чӑвашсем хӑисен йӑх тӑмхисене кӑна астума 
пуҫланӑ , авалхи тӗне те, йӑла-йӗркесене те манма 
тытӑннӑ . 

Паллах, ку халап — илемлӗ легенда кӑна. Анчах 
кирек мӗнле легенда та сӑлтавсӑр ҫуралмасть, вӑл 
яланах историре пулнӑ паллӑ событисене миф тӗкӗ-
рӗ ҫинче ҫутатса парать. Миф чатӑрне сирсе ярсас-
сӑн, ҫак халапра та историре чӑн-чӑнах пулнӑ япа-
ласене тупса палӑртма пулать. 

Истори чӑнлӑхӗ ҫак халапра та аванах палӑрса 
юлнӑ . 

Шӑп ҫакнашкал халап удмуртсем хушшинче те 
ҫӳрет иккен. Ана иртнӗ ӗмӗр вӗҫӗнче Н. Г. Первухин 
ҫырса илнӗ. Удмуртсем ку халапа пӑлхар-чӑвашсен-
чен илни те иккӗлентермест. Апла пулсан, ку халап 
Атӑлҫи Пӑлхар патшалӑхӗ саманинчех анлӑ сарӑлни 
палӑрать. 

Удмуртсен халапӗнче те, чӑваш халапӗнчи пекех, 
ватӑ ӑсчахссм кӗнекене шурӑ чул ҫинче упраҫҫӗ . Ҫак 
пӗчӗк деталь халапа ытахальтен кӗмен. Вӑтам Ази-
ри мӑсӑльман халӑхӗсен мичӗт е медрессе картишӗ-
сен варринче коран х у м а ятарласа тунӑ пысӑк чул 
такансем пулнӑ . Ҫавнашкал пысӑк чул такана халӗ 
те Самарканд хулинчи Биби-ханум мичӗчӗн карти-
шӗнче курма пулать. Чӑвашсен мӑн аслашшӗсем 
ҫавнашкал такансене Атӑлҫи Пӑлхар патшалӑхӗ са-
манинче Пӳлерти, Пӑлхарти тата ытти хуласенчи 
мӑсӑльман мичӗчӗсен картишӗнче курма пултарнӑ . 

Удмуртсем те, чӑвашсем те авалхи кӗнекене тӑмха 
ҫырӑвӗпе ҫырни ҫинчен калаҫҫӗ . Тӗпчевҫӗсем вара 
чӑваш тӑмхисемпе авалхи тӗрӗк халӑхӗсен руна ҫы-
рулӑхӗн саспаллийӗсем пӗрешкел пулни ҫинчен ҫы-
раҫҫӗ . Халапри ҫак пӗчӗкҫӗ деталь чӑвашсен мӑн 

х а е х / о м а х 
Чӑваш чӗлхинче ҫыр, вула, сӑмахсем пур, вӗсем 

пирӗн чӗлхере сахалран та икӗ пин ҫул ытла пурӑ -
наҫҫё. Апла пулсан, чӑваш халӑхӗн никӗсӗнче тара­
кан пӑлхар-сӑвар йӑхӗсем икӗ пин ҫул ытла авалах 
ҫырма-вулама пӗлнӗ теме май пур. Эппин, кёнеке 
сӑмах та пулнӑ-тӑр вёсен? 

Ҫапла, пулнӑ . Пӑлхар-сӑварсен авалхи несӗлӗсем, 
хуннсен союзне кӗнӗ огур (хальхилле каласан — 
«вӑкӑр») йӑхӗсем икӗ пин ҫул ытла авал, пирӗн эра 
пуҫланичченех, китай халӑхӗсем урлӑ кӗнекепе пал-
лашнӑ . Авалхи китай йӑхӗсем патне кӗнек« искус-
стви пӗр виҫӗ пин ҫурӑ ҫула яхӑн авал Инди урлӑ 
пырса тухнӑ . Инди халӑхӗсем ҫырулӑхпа шумҫрсем 
урлӑ паллашнӑ . Пилӗк пин ҫул авал Месопотамире 
пурӑннӑ шумерсем ҫырулӑх ӑсталӑхне авалхи Еги­
пет халӑхӗсенчен вӗреннӗ. А лӑ мёнле вӑрӑм иккен 
ҫырулӑхпа кӗнекен историри ҫул-йӗрӗ! 

Анчах та эпир хӑнӑхнӑ «шурӑ ана ҫине хура вӑр-
лӑх акса» тунӑ , станпа пусса кӑларнӑ кӗнекен ёмӗ-
рӗ вӑрӑм мар. Ҫырулӑх ёмёрне пӗр кунпа танлашта-
рас пулсан, кёнеке ёмёрӗ унта пӗр чӗрём тӑршшӗ вӑ -
хӑт та йышӑнаймасть. Хальхи кӗнекене эпир, чӑ-
вашсем, пуҫласа X V I ӗмӗр вӗҫнеллс вырӑс миссио-
нерёсен аллинче курнӑ . «Кӗнеке> сӑмаха та вырӑс 
чӗлхинчен ҫак вӑхӑтра кӑна илнӗ. Пирвайхи чӑваш-
ла кӗнеке 1800-мӗш ҫулта пичетленсе тухнӑ . Вӑл 
Еремей Рожанский вырӑсларан куҫарнӑ «Катехизис» 
пулнӑ . 

К у чӑнах та ҫапла. Анчах чӑвашсен мӑн аслашшё-
сем — пӑлхар чӗлхиллӗ халӑхсем «кӗнеке» сӑмаха 
икӗ пин ҫул авалах пӗлнӗ иккен. Славян чӗлхисене 
кьнигь (кӗнигӗ) сӑмах авалхи пӑлхар йӑхӗсенчен 

сӑмах «юланутҫӑ» тенине пӗлтерет. Оногур-пӑлхар-
сем (вӗсемех сабирсем) ҫуллахи вӑхӑтра Иртыш шы-
вӗпе Обь пӗрлешнӗ тӑрӑхра кӗтӳ кӗтсе ҫӳренӗ . Кун-
та вӑл вӑхӑтра угор чӗлхиллӗ халӑхсем — хальхи 
хантсемпе мансисен тата венгрсен мӑн аслашшӗсем 
пурӑннӑ . Угорсен пӗр ушкӑнӗ оногур-пӑлхарсен со­
юзне кӗнӗ те х^йсен малашнехи шӑпине пӑлхарсемпе 
пӗр тӗвве ҫыхнӑ . Сӑм а х май каласан, Ҫ ӗпӗр сӑмах 
сабирсен ятӗнчен пулса кайнӑ. Авал вырӑссем хант­
семпе мансисене югорсем (вырӑсла югра) тенё. Ю г -
ра сӑмах та, венгр халӑхӗн ячӗ те оногур йӑх ятён-
ченех аталанса кайнӑ . Ҫак халӑх ячӗсем авалхи пӑл-
харсемпе угорсем хушшинчи ҫыхӑнусем чӑвашсен 
мӑн аслашшӗсем Ҫӗпӗр ҫӗрӗсем тӑрӑх куҫса ҫӳренӗ 
чухнех пуҫланса кайнине лайӑх кӑтартса параҫҫӗ . 

Оногур-пӑлхарсем тата вёсен союзне кӗнӗ венгр­
сен несёлёсем I V ёмёрте Каспи тинёсёпе Х у р а тинӗс 
хушшинчи ҫеҫенхирсене пырса тухаҫҫӗ . Кунта вёсем 
Иран чёлхипе калаҫакан алан йӑхёсене тёл пулаҫҫё. 
Пӑлхар йӑхёсем, угор чёлхиллӗ венгрсемпе тата 
хальхи осетинсен мӑнаслашшёсемпе пёрлешсе, пир­
вайхи феодал патшалӑхё йёркелеҫҫӗ. Кубрат хан 
чӑмӑртанӑ ҫак патшалах историре Аслӑ Пӑлхар е 
Ылтӑн Пӑлхар ятпа палӑрса юлнӑ . Сири историке 
Захариа Ритор ҫырса хӑварнӑ тӑрӑх, Ҫурҫӗр К а в -
казра пурӑнакан пӑлхар-сӑвар йӑхёсем V I ёмёрён 
варринче кёнеке ҫырса кӑларни паллӑ . Ҫак факт 
чёлхере те палӑрса юлнӑ . 

Ҫурҫёр Кавказра пурӑннӑ тапхӑрта авалхи пӑлхар 
чӗлхинчи куэнеке сӑмах кӑшт улшӑнса ҫёнелнё те 
кёнӳге евӗрлёрех янӑрама тытӑннӑ . Авалхи пӑлхар-
сен кӗнуге сӑмах венгрсен чёлхине кёрсе ҫирёп-
леннӗ. С а с ӑ кӳлепине пӑхсан, ку сӑмах венгрсен 

Д у н а й ҫине куҫса кайна пӑлхар ӑрӑвёсем хӑйссне 
уйрӑм патшалӑх йёркелеҫҫӗ, анчах та часах, вырӑнти 
славян чӗлхиллӗ халӑхсемпе хутшӑнса, хӑйсен чӗл-
хине манса каяҫҫё. Д у н а й ҫинчи славянланса кайнӑ 
пӑлхарсем хальхи болгар этносӗн пёр тёп пайӗ пул­
са тӑраҫҫё. Д у н а й ҫинчи болгарсем Византи патша-
лӑхӗпе тачӑ ҫыхӑну тытма пуҫлаҫҫӗ . Вёсем 865 ҫулта 
христианство тённе йышӑнаҫҫё. Ҫак тапхӑрта бол-
гарсене хутла вёрентсе ҫутта кӑларас енӗпе Кирил­
ла Мефодий просветительсем ҫӗнӗ славян ҫырулӑхӗ 
(глаголица, каярахпа — кириллица) туса хураҫҫё, 
тӗн кёнекисене кивӗ славян чёлхи ҫине куҫарса ҫы-
раҫҫё. «Кёнеке» сӑмах историйёнче ҫак событисем 
паллӑ вырӑн йышӑнса тӑраҫҫё. 

Д у н а й ҫине куҫса кайнӑ пӑлхарсем, славян чӗлхи-
пе калаҫма тытӑннӑ пулин те, хӑйсен сӑмахӗсене те 
пачах манса кайман. Хальхи болгар чӗлхинче тс хё-
рӗх-аллӑ авалхи пӑлхар сӑмахё упранса юлнӑ . Вӑл 
шутра кьнигь (кӗнигӗ) «кёнеке» сӑмах та пур. 

Киев Руҫӗ 988 ҫулта Византи урлӑ Христос тённе 
йышӑнать. Христианствӑпа пёрле Киев Руҫне кёне­
ке культури те пырса кӗрет. Ҫырулӑхпа кӗнекелёх 
Византирен Руҫе тӳрремӗн мар, Д у н а й болгарӗсен 
урлӑ пырса тухнӑ . Авалхи вырӑссем болгарсенчен 
глаголицӑпа кириллица ҫырулӑхёсене, кӗнеке куль-
турине йышӑннӑ . Вёсемпе пёрле болгар чёлхинчен 
авалхи вырӑс чёлхине кьнигь (кӑннгӑ) самах та пыр­
са кӗнӗ. 

Унтанпа нумай вӑхӑт иртнё. Вырӑс чёлхинче са­
мах, хӑйён сасӑ кӳлепине улӑштарса, книга форма 
йышӑннӑ. Кайран-кайран, чӑвашсем хайсен ирёкёпе 
Вырӑс патшалӑхне кӗрсен, кӗнеке сӑмах вырӑс чёл­
хинчен чӑвашсем патне тепёр хут таврӑнать. 

Вӑтам Атӑл тӑрӑхне куҫса килнӗ пӑлхар-сӑвар йӑ-
хёсен те кӗнекепе ҫырулӑх культури ҫухалман. Ҫак-
на эпир руна саспаллийӗсемпе ҫырнӑ археологи па-
лӑкӗсем тӑрӑх та;, халӑх сӑмахлӑхёнчи кӗнеке §ин-
чен калакан халап-юмахсенчен те, чӗлхе материалё-
сем тӑрӑх та аван пӗлетпӗр. Авалхи пӑлхар чӗлхинчи 
кӗнӳге сӑмах Атӑлҫи пӑлхарсен чёлхинче кёнёв фор­
ма йышӑннӑ , каярахпа вӑл кӳнӗ евӗрлӗ илтӗнме ты-
тӑннӑ . Атӑлҫи пӑлхарсенчен «кӗнеке» пёлтерёшлё 
кёнёв сӑмах ирҫе чӗлхине кӗнӗ. Хальхи ирҫе чӗлхинче 
конёв сӑмах «хут», «ҫыру» тенине пӗлтерет. 

Авалхи пӑлхар чёлхинчех йӗркеленсе кайнӑ кӗнӳ -
ге сӑмах чӑваш чёлхинче паян кунчченех сыхланса 
юлнӑ . Анчах та вӑл хӑйӗн малтанхи сасӑ кӳлепине те, 
пёлтерӗшне те улӑштарнӑ . Чӑваш чӗлхин тури кала-
ҫӑвӗнче пир тӑрӑхӗ ҫинче тӗрӗ йышӑнса таракан вы-
рӑна конӗ , конь, куни теҫҫӗ. Тӑватӑ ура пуссипе 
эрешлесе тӗртнӗ сукнана чӑвашсем конӗллӗ тӑла тенӗ, 
куни тӗрри текен ятарлӑ кӑткӑс тёрӗ эрешё те пур 
чӑвашсен, хӑшпӗр ҫӗрте ӑна ҫыру тӗрри теҫҫӗ. Н . И. 
Ашмарин словарӗнче конь сӑмаха ӑнлантарма ҫак-
нашкал тёслёхсем илсе кӑтартнӑ: ку сорпанӑн икӗ 
конь, конь хӗррине х у р а п а т у нӑ . К у сӑмахсене Ҫап-
ла ӑнлаймалла: ку сурпан пуҫӗнче икӗ рет ҫыру тёр-
ри пур, тӗррин хӗррисене хура пурҫӑнпа тёрлесе 
тухнӑ . 

Историксемпе археологсем, зтнографсемпе искусст-
воведсем чӑваш тӗррисен эрешӗсенче авалхи руна 
ҫырулӑхӗн паллисем сыхланса юлни ҫинчен нумай 
ҫырчӗҫ. Ҫавӑнпа та ку уҫӑмлӑ ыйтӑва сӳтсе явса 
тӑмасӑрах халӑх сӑмахлӑхӗн ҫӳпҫине уҫса пӑхар. 
Ҫӗр пин юрӑ хушшинче авалхи тӗрӗ ҫырулӑхӗ ҫин-
чен калакан юрӑсем те темӗн чухлех. А к ӑ пирӗн ал 
айне Элёк районёнчи чӑвашсем юрланӑ юрӑ лекрӗ: 

Ш о р ҫип кӗпи тӑхӑнтӑм — 

Арки-ҫанни конь тёрри: 

Арки конне воларӑм та, 

Пирӗн киле кайма л л а: 

Ҫанни конне воларӑм та, 

Тата пӑртак лармалла... 

Сак авалхи хӑна юрри конӗ сӑмахӑн пӗлтерӗшне 
аван кӑтартать. К о н ӗ сӑмах «ҫырулӑх», «кёнеке» сӑ -
махсене ҫывӑх пёлтерёшлё пулнӑ . Чёлхе историйӗ тё-
лёшёнчен тишкерсе пӑхсан, конӗ сӑмахпа кёнеке сӑ -
мах пёр кӑкран аталанса кайни палӑрать. 

К о н ь , коне, куни формӑсем пирӗн чёлхере хӑйёнче 
авалхи кӳэнеке формӑран аталанса пулнӑ , кёнеке 
форма чӑваш чёлхине вырӑсчёлхи урлӑ болгарсенчен 
килсе тухнӑ . 

Ҫук, хёрлё ёне ҫисе ярайман иккен чӑвашӑн авал­
хи кёнекине, вӑл асаннесен асамлӑ тёррисенче пы-
танса юлнӑ! 

Апла пулин те, чӑвашсен авалхи кёнеки тата ҫыру-
лӑх культури истори ҫулё ҫинче вӑхӑтлӑха татӑлнӑ 
пулнӑ . Чылай вӑхӑт хушши чӑвашсем кёнекепе ҫыру-
лӑхсӑр пурӑннӑ . Чӑвашсем ҫырулӑх культурине X I I I 
ёмӗрте, Атӑлҫи Пӑлхар патшалӑхне Ылтӑн Орда эш-
керёсем вутлӑ тӑвӑл пек килсе тустарнӑ саманара, 
ҫухатнӑ пулмалла. Унччен маларах пӑлхар-чӑвашсен 
кӗнекелёх пулни истори докуменчёсенче палӑрса гол-
нӑ . Сӑмахран, Пӳлер хулинче пурӑннӑ Якуб ибн-
Номан ( Н у м а н Якӑпӗ) X I I ёмёртех «Пӑлхарсен Ис-
торийё» ятлӑ кёнеке ҫырса хӑварни паллӑ . Анчах 
чарусӑр вӑрҫӑ вучёсемпе хаяр тӑшмансен алли ӑна 
пирён кунччен упранса юлма паман. Х а лӑх асёнче 
ҫухалнӑ Аваллӑх кёнеки ҫинчен калакан хурлӑхлӑ 
халап кӑна сыхланса юлнӑ . 

Чӑвашсен пуҫ хулине — Пӳлере тутар патши У к -
сах Тимёр виҫӗ уйӑх хупӑрласа тӑнӑ . Виҫё уйӑх тат-
ти-сыпписёр ҫапӑҫусем пынӑ , анчах Уксах Тимёр ҫа-
рёсем Пӳлер хулине ҫёнсе илеймен. Тӑшман ҫарёсем, 
шӑн ҫу ҫурти ҫунса ирёлнё пек, чакса та чакса пынӑ . 
Ним тума аптраса ҫитнё Уксах Тимӗр ҫарпуҫсене 
хӑй патне пуҫтарать те вёсене чӑваш ялёсем тӑрӑх 
чаплӑ юмӑҫсем шырама кӑларса ярать. Нумай ҫӳре-
нё тӑшман ҫарпуҫёсем ялтан яла, юмӑҫран юмӑҫа. 
Анчах тӑван халӑхне никам та сутма килёшмен. 
Юмӑҫсем халӑх ылханё айне пуличчен тӑшман хёҫё 
айне пулма кӑмӑлланӑ . 

Ҫӳресен-ҫӳресен, ылтӑнпа илӗртсе, вилӗмпе хӑрат-
са, пёр юмӑҫ карчака хӑйне май ҫавӑрнӑ-ҫавӑрнах 

тӑшман ҫарпуҫёсем. Ҫав юмӑҫ карчӑка Уксах Тимёр 
патне илсе пынӑ та вӑл вара Пӳлере мёнле илмел-
лине вёрентнӗ: 

— Пӳлер уйне урлӑш утмӑл чалӑш, тӑршшӗ тӑхӑр-
вунӑ чалӑш йётем кас, йётем ҫине виҫҫёр серепе 
ларт, сереписем хушшине сарӑ тулӑ сап. Вара П ӳ -
лер хулинчи кӑвакарчӑнсем тулӑ ҫиме вёҫсе анӗҫ те 
серепене ҫакланӗҫ. Э сӗ кӑвакарчӑн урисенчен чёртнё 
ӑвӑпа кӗкӗрт ҫыхса яр та — вара мён пулнине хӑ -
вах курӑн,— тенӗ юмӑҫ карчӑкё. 

Уксах Тимёр юмӑҫ вёрентнё пек тунӑ . Виҫё уйӑх 
тӑшман хупӑрласа тӑнӑ Пӳлерте вёҫенкайӑка тӑ-
рантарма мар, ҫынсене ҫиме те нимён те юлман. 
Апат шыраса хире вӗҫсе тухнӑ кӑвакарчӑнсем тӑш-
ман серепине лекнё. Вара тӑшмансем кӑвакарчӑн 
урисем ҫумне ӑвӑпа кӗкёрт ҫыхаҫҫё те кайӑксене 
вёҫтерсе яраҫҫё. Вутран шуйланиӑ кайӑксем хӑйсен 
йӑвисене вӗҫсе каяҫҫё. Ҫапла вара Пӳлер хулине пур 
енчен те вут хыпать. 

Пӳлер хулинче Мелӗм хуҫа ятлӑ пёр ватӑ ӑсчах пу-
рӑннӑ . Вӑл чӑвашсен пурнӑҫне кёнеке ҫине ҫырса 
пынӑ. Ю м ӑҫ карчӑк, тӑшмана сутӑнса, Пӳлере ҫун-
тарса янине те ҫырса х у нӑ вӑл ҫав кёнеке ҫине. Пӳ -
лере талккишпех вут хыпса илсен, ватӑ ӑсчах хӑйён 
кёнекине пайӑн-пайӑн уйӑрнӑ та халӑха салатса па­
на: 

* 

— Вӑрҫӑ-харҫӑ вӑхӑтлӑх, тӑнӑҫ пурнӑҫ ёмёрлёх!— 
тенё вӑл. — Ҫак вӑрҫӑ вутёнче пирён халӑхӑмӑр хӑй 
ёмӗрёнче мён курнине ҫырса пынӑ кӗнеке ҫунса ан 
кёллентёрччӗ тетёп эпё. Ҫавӑнпа ҫак пурнӑҫ кёнеки­
не пайӑн-пайӑн салатса халӑха паратӑп. Пӳлер х у -
лин юлашки кунё ҫитрӗ. Халь халӑх хуларан тарса 
саланё, тарӑн ҫырмасемпе вӑрман чӑтлӑхёсене тарса 
пытанӗ. Кайран, ҫак ылханлӑ вӑрҫӑ вёҫленсен, х а ­
лах каллех пёр ҫёре пухӑнса тӑнӑҫ пурӑнма тытӑнё. 
Ун чухне ҫак саланнӑ кӗнекен панёсем те пёр ҫёре 
пухӑнёҫ . Вара кам та пулин вӗсене пёр ҫёре пухса 
пӗр пысӑк кёнеке тӑвё,— тенё те Мелем хуҫа, кёне-
кене халӑха салатса панӑ . 

Чӑвашсем вут хыпса илнӗ Пӳлер хулинчен тухса 
тарнӑ . Вӗсенчен чылайӑшне тӑшман ҫӗмренё тивнё, 
пайтахӑшӗ чуралӑха лекнӗ. Вилес умён аманнӑ чӑ -
вашсем хӑйсен ҫумёнчи кёнеке пайӗсене ҫёре чавса 
пытарнӑ . Тыткӑна лекнё ҫынсем, хӑйсен ҫумёнчи кё­
неке татӑкёсем тӑшман аллине лекесрен хӑраса, ҫыру-
не кёпе-тумтир ҫине тёрлесе илнё те хучӗсене ҫун-
тарса янӑ . Ҫапла вара чӑваш кёнеки татӑкӑн-татӑкӑн 
сапаланса пётнё. Ана халь те никам та пёр ҫӗре пуҫ-
тарман-ха.. . 

Ҫак илемлӗ халапа Куславкка районёнчи Ырашпу-
лӑх ялёнче Дедушкина Д о м н а Филипповнӑран 1972 
ҫулта ҫырса илнӗччё. Унта халӑхӑмӑрӑн мал ёмёчё 
чёрӗ ҫӑлкуҫ пек тапса тӑни тёлёнтерет. Ҫак халап 
пире халӑхӑмӑрӑн аваллӑхне ҫине тӑрса тёпчеме 
хистесе тӑрать. «Ҫухалман чӑваш кёнеки, вӑл кашни 
ҫын асёнчех, кашни пусӑм ҫёр лаптӑкёнчех пирёнпе 
юнашар пурӑнать. Шырӑр ӑна, пёр ҫёре пухса тӗп-
чёр»,— тесе вёрентсе каланӑн туйӑнать. 

Кёнеке... Пӗр сӑмах, ултӑ саспалли кӑна. Анчах 
та мён чухлӗ интереслӗ япаласем ҫинчен каласа па-
рать вӑл! Унта пиншер ҫулхи аваллӑх та, тёрлё 
халӑхсен хушшинчи ёмёртен пыракан хутшӑнусем те, 
паянхи пурнӑҫ та! 

Ҫук, ҫухалман пирӗн кёнеке. Ана темле ёмётсёр 
хёрлё ёне те ҫисе ярайман. А с лӑ вырӑс халӑхӗ пу-
лӑшнипе чӑвашсем хӑйсен кёнекине тепёр хут ҫыр-
ма пуҫларёҫ . 

Кёнеке яланах халӑхсен туслӑхне палӑртакан япа-
ла пулнӑ . Ёмӗрсем хушшинче кёнеке чӑвашсен мӑн 
аслашшӗсене китайсемпе, венгрсемпе, осетинсемпе, 
болгарсемпе, Атӑл тӑрӑхӗнчи кӳршёллё халӑхсемпе, 
аслӑ вырӑс халӑхӗпе ҫыхӑнтарнӑ . Совет саманинче 
кёнекен халӑхсем хушшинчи туслӑха ҫирӗплетес 
функцийё калама ҫук ӳссе кайрё. Х а лӗ чӑваш кёне­
кине ҫӗре яхӑн чёлхепе пирӗн ҫӗршывра та, чикё 
леш енче те вулаҫҫӗ . 

Кёнеке... Кёске сӑмах, ултӑ саспалли кӑна. Анчах 
ҫак пёр сӑмах — хӑех тем вӑрӑмёш юмах. 

Н . Е Г О Р О В , 
Чӑваш А С С Р Министрсен Совечӗ 

ҫумёнчи чёлхе, литература, истори 

